
ДЕРС  №1. Сез, ариф, сес. Сезлерни элифбе сырасында язув.
Бизим лакъырдымыз айры сёзлерден ибареттир. Сёзлер бир къачмана анълаталар. Сёз бир къач сестен ибарет.
Сеслерни биз айтамыз ве эшитемиз. Арифлерни коремиз ве язамыз.

1-нджи  иш. Окъунъыз. Бир, эк иве чокъ сесли сёзлерни тапынъыз.Дефтеринъизге кочюринъиз созукъ сеслерини бир сызыкънен, тутукъ сеслерни эки сызыкънен астыны сызынъыз.

Дагъда тавшанчыкъ яшай,
Айтынъыз: о, не ашай?
О, турмадан семире,
Ерден нелер кемире?

2-нджи иш. Берильген сёзлерини элифбе сырасынен язынъыз. Сёзлер сырасында 12 сёз мейваларыны ифаделейлер. Бу сезлернен метин тизинъиз (5-6 джумле).
Одун,шефтали,алма, мейва, эрик,филис, къайсы, чёткю,журнал, инджир, кираз,вишне, сабун, дивар,тал, зердали, чорап, ювез, бибер, помидор,бакъла, ресим, джилек, лимон, хурма, япракъ,геми, емиш.

Эв вазифеси.
3-нджи иш. Нохталар ерине келишкен сеслерини къой. Дефтерге яз. Эр бир сезде къач ариф, къач сес олгъаныны къайд эт.
Меселя: ачыкъ-4 ариф,4 сес.
Ач...къ, бу…ав, о…н, …илек, ме…ва, к..раз, къ…пу,  саб…н, да…,юв…з.

Карточкагъа вазифе.
I-В.
1.Берильген эр бир незакетли ибаренинъ  терджимесини яз.
Селям алейкум-_________________________________________
Акъшам шерифенъиз хайырлы олсун-__________________________
Саба шерифенъиз хайырлы олсун-________________________________
Сагъ олунъыз-_____________________
2.Сонъки ибаренинъ созукъларыны бир сызыкънен, тутукъларыны эки сызыкънен сыз.
II-В.
1.Берильген эр бир незакетли ибаренинъ  терджимесини яз.
Мераба-_________________________________________
Афиетлер олсун-__________________________
Гедженъиз хайырлы олсун-________________________________
Аш олсун-_____________________
2.Сонъки ибаренинъ созукъларыны бир сызыкънен, тутукъларыны эки сызыкънен сыз.
ДЕРС №2 Созукъ сеслер. Дудакълы созукълар.
Созукъ сеслерни айткъанда, ава агъызымыздан бир кедерсиз.
О,У,Ю,Ё-дудакълы созукълар.

5-нджи иш. Берильген сёзлерде нокъталар ерине тюшюрильген созукъ сесни ифаделеген арифни язынъыз.Сайыны ифаделеген сёзюнен джумле тизинъиз.
Ба…рь, ар…ба, тракт…р, д…льбер, т…атр, газ…та, д…вар, дёртюндж…, джев…з, й…мырта, окъ…йлар, тав…къ, юз…м,от…з, копч…к, язд…ра, к…неш, буг…нь, яхш… .
6-нджи иш.Берильген сёзлерини дефтеринъизге кочюринъиз дудакълы созукъ сеслерини тёгерек ичине алынъыз.
Одун, болюк, юзюнджи, богъдай, узун, утюлейим,юзюк, онунджы,худжур, тёпе, тёшек, ушюдилер, достум, койлю, узьди, окъудым, юксек, гузель.
Эв вазифеси.
7-нджи иш. Шу сёзлерни кочюрип алынъыз. Нокъталарерине дудакълы созукъларны косьтерген арифлерни къоюнъыз. Берильген сёзлернен сёз бирикмелери язынъыз.
Меселя: дюльбер торгъай, тёгерек савут.
Т..ргъай, т..герек, саб..н, м..сафир, ком..р, уз..н, козьл..к, окс..з, осьт..ре, къ..зу, с..в,от..з,с..т, т..рна, х..раз.
Карточкагъа вазифе.
I-В.
1.Берильген шиирден дудакълы сеслернен кельген сёзлерни тапып, дефтеринъизге кочюринъиз.
Копек
Къаралтыда юрем мен,
Хырсыз кельсе, коре мен.
Тёгерекни долашып,
Къаравуллыкъ этем мен.
II-В.
1.Берильген шиирден дудакълы сеслернен кельген сёзлерни тапып, дефтеринъизге кочюринъиз.
Арслан
Оксюргенде, давушым
Дагъны, чёльни янъгъырта.
Пек къуветли панджам бар,
Ургъан ерин дагъыта.

ДЕРС №3 Къалын ве индже созукълар. Эджа башында эки сес бильдирген созукълар.
Нутукъ инкишафы №1. «Бильги куню» мевзусында инша язув.

А,Ы,Я- арифлери къалын созукъларыны бильдирелер.
И,Е,Э- арифлери индже созукъларны бильдирелер.
О,Ю,У,Ё-арифлери базы сёзлерде къалын, базы сёзлерде индже  окъулырлар.
9-нджи иш. Шиирини кочюринъиз. Къалын ве индже  созукъларыны бельгиленъиз.
Кузь.
Тез етишти ягъмурлы кузь,
Кете дерске балалар.
Ягъмур ягъа гедже-куньдюз,

Энди сувуй авалар.
Кузь кельди,эм тереклернинъ
Япракълары тёкюльди.
Тарлаларда тютюнлер де,
Бостанлар да сёкюльди.

10-унджи иш. Нокъталар ерине  ы, и арифлерини къойып, джумлелерини кочюрип язынъыз.
1.Спортнен огърашкъан адам ч..дамлы ола.
2. Бугунь анам ч..берек пиширди.
3.Бабам манъа бир ч..фт ч..зма алды.
4.Бизим тавукъ ч..пче ч..къарды.
5.Анам тюкяндан  ч..вит алып кельди.
6.Чалылар тюбюнде  насылдыр бир  ш..тырды эшитильди.
7.Бабам дж..лап экти.
8.Биз орманда дж..лек дж..йдыкъ.
9.Къышта бизде дж..йынлар ола.
10. Юзюм ш..расы пек татлы ола.
11. Бутюн къыш окъудыкъ. Ш..мди имтиан береджемиз.

Эв вазифеси.
11-нджи иш. Шиирини язынъыз.Дудакълы ве дудакъсыз сеслерни косьтерген арифлернинъ тюбюни сызынъыз.
Мышыкъ.
Балалар корьсе, севине,
Чагъыралар эвине.
Сычанларны тутам мен,
Джезаларын берем мен.

I-В.
1.Берильген джумлелерни кочюринъиз ве къалын созукъларнынъ астларыны сызынъыз.
1.Дерске чанъ къакъылды. 2.Мен буюклерни  урьмет этем.

II-В.
1.Берильген джумлелерни кочюринъиз ве индже  созукъларнынъ астларыны сызынъыз..
1.Балалар багъчада мейвалар джыялар. 2.Анам иштен кельди.

ДЕРС №4  Эджа. Сезлерни сатырдан сатыргъа авуштырув.

Эджа башында Е,Ё,Ю,Я  арифлерни эки сеснен бильдирелер. Меселя: е-миш (йэ-миш), юк-сек (йук-сек), гъа-ет, (гъа-йэт), ёкъ (йокъ),ях-шы (йах-шы)

13-нджи  иш.Джумлелерни язынъыз.Эки сес бильдирген Е,Ё,Ю,Я арифлернинъ  астыны сызынъыз.
1.Мектебимиз эвимизге пек якъын.
2.Ёлджу,къая янында раатланмакъ ичюн, отурды.
3.Афизе ёлакълы антерини кийди. 
4. Багъчада емишлер пишти.
5.Мектепнинъ юкъары къатында бизим сыныф ерлешкен.


